
AMICALA DAI PATOISAN DE SAVEGNY-FORI

Noûtr'Amicâla l'a z'u sa tenâblya statutâira lo dessando 28 dâo mai de fèvrâi
1981, à Savegny, yô lo presideint Alfred Noverraz l'a âovè la babelye, ein presein-
ce d'onna quarantanna de meimbro; l'a de que Lozena budze, ma Iè patoisan
budzant assebin et tot va bin po leu, que sant bin benéso de se révère po lo premî
yâdzo sti an. Ma tot parai, lâi a bin quauque meimbro que se sant estiusâ, pè

maladi, âo bin d'autro z'afférè.
No z'ein z'u lo plyésf de reçâidre, stâo dèrrâi tein, quatro novî meimbro dein

l'Amicâla, que sant : Mme Lily Jordan, de Carrouge, Mme Yvonne Mégroz, de

Lausanne, M. André Cordey, de Vullierens et M. Robert Mermoud, de Poliez-le-
Grand : binvegnâita à clliâo z'ami'è et ami dâo patoi dein l'Amicâla de Savegny-
Forf et einveron.

A l'eimpartyà statutâira lo mfmo comitâ l'a ètâ renomma dinse :

Président Alfred Noverraz, La Grangette - 1606 Forel. Tél. 97 95 54
Vice-président Reymond Richard, En Châtelan - 1606 Forel.Tél. 97 13 90
Secrétaire Frédéric Duboux, Coudraie 11 - 1008 Prilly. Tél. 37 77 00
Caissier Jacques Delessert, rte de Forel — 1073 Savigny. Tél. 97 12 23
Adjointe Alice Bovet, Le Rochat - 1099 Servion. Tél. 93 10 60

L'asseimblyâi'e l'a décida de recoumincf Iè z'aleçon de vîlyo leingâdzo, po
clliâo que volyant Iè châidre, à Forî, à la Pinta dâo Ce d'Oo, lo demâ 7 d'avrî, à

14 hâorè.
Et pu sédè-vo que lâi arâ sti an la Fîta remanda et valdôtâina dâi patoisan

à Delémont, Iè 22 et 23 dâo mai d'où 1981. Adan, ma fâi, l'è bin prâo lyein et
cein vâo balyî à voûdre po alla trovâ clliâo z'ami djurassien. L'a ètâ décida d'ein
redistiutâ à la tenâblya que se tindrâ dein einveron doû mai.

A l'eimpartyà famelyîre, n'ein oyû'na brache de galésè z'histoirè et quauquie

tsanson, adî ein vîlyo dèvesâ; lo tein l'a passa rìdo tant qu'âo petit-goutâ, et
lo presideint l'a cllioû la tenâblya aprì 'na derrâire tsanson. Ein peinsâïe avoué Iè

meimbro malâdo, on lâo eoo 'na meillâo santâ et bounè salutachon à clliâo que
vant bin.

Se vo z'îte interessi de cein que se passe tsî Iè patoisan, vo pouâidè vo
z'abounâ à la galésa reyûva que s'ein vin quatro yâdzo per an, que l'è :

"L'AMI DAO PATOI" tsf Jean BRODARD - 1634 LA ROCHE/FR.

Et pu, l'è pas tot, tsouyîdè-vo bin, mè moûso qu'âo mai d'avrî, se tot va
vin, lo "Dicchounéro dâo patoi vaudoi" vâo montra lo bet dâo nâ; adan, on vo
farà à savâi quand et yô on porrà lo coumandâ.

Bondzo à tîet à binstoû.

LE BOTYE A TOBI

Groupémin di patêjan fribordzê de Vevè è alintoua

No vudran vo rachurâ in vo dejin ke nouthra
chochyètâ Iè pyêna de ya kemin Iè j'adzè Iè

pyantè è Iè hyà ou furi. Ouna châva di pye
chan-nè chirkulè de totè dzounè fouârthe du
Iè rachemè Iè pye prèvondè in montin din la

fonda tantyà ou bè di pye pitité brantsètè.
E nouthr'n'âbro Iè jou pyantâ din 'na têta
provinda. No no chin betâ ou travô in 1962.
No j'iran thin a dèvejâ din nouthron bi paté
in chuchotin l'apèrô le demindze du la mècha.

A la premire athinbyâye no j'iran 18. No chin, ora, mé de 70 a no révère ti Iè mê
avoui on pyéji ke cherê pê chejin de voli katchi. Vu pâ dre, pêr'inke ke no chin'na
chèptantan-na a totè Iè j'athinbyâyè, ô là na Ma hou ke chon prèjin chè fan on
malin pyéji a lou j'intrètigni din chi lingâdzo chavouryà è pyin de j'èmâdzè, ha
linvoua ache krouchtiyàja tyè pyêna de promèchè. Che no brâthin pâ l'ouâ ni bin
l'êrdzin din nouthron groupémin no j'an ouna fortena in la pêrchena de nouthron
prèjidan M. Médé Hlyemin. L'a din chè fatè on mache de kalitâ : na man de fê
din on gan dé velu, de l'èchyin è on èchpri d'intrèdzin ke fouârthe l'admirachyon.
E hyinthâ pêr déchu le martchi, on omo de rèthèta. No j'an bayi a nouthron
groupémin le non de "Botyè a Tobi" in chovigni de Tobi di j'èlyudzo. No j'an ti
Iè mê oun'athinbyâye avoui lethon de paté : on kèchtyenéro a tranchlatâ dou
franche in paté è dou paté in franche pè on chapitre avoui ècgplikachyon chu Iè

mo rètsèrtchi k'on a oubyâ ou bin k'on a djêmé jou oyu. In dèpye de to chin no
f îthin le Rè, no fan ouna marinda ou mi de ma, ouna chalyête in julyè è di match
i kârtè. De tyè no pachâ agrèâbyamin le tin.

Le Chekrètéro :
R. Sudan

Amicale "Le Botyè a Tobi" de Vevey et environs

Président d'honneur :M. Jules Currat, eh. du Boisy 33 — 1004 Lausanne
Président M. Amédée Clément, Le Grillon — 1801 Le Mont Pèlerin

Vice-président et
membre fondateur M. Robert Millasson, rue des Moulins 60 — 1800 Vevey
Secrétaire et
membre fondateur M. Raymond Sudan, pi. du Carré 199 —

1635 La Tour de Trême
Caissier M. Henri Thorin, Villa Mucèno, Bochet 2 — 1802 Corseaux
Membres adjoints M. J.-Marie Genoud, Montimbert — 1618 Châtel-St-Denis

M. André Villard, PI. du Carré 199 -
1635 La Tour-de-Trême

Secrétaire aux
convocations Mme Louise Geinoz, r. du Simplon 35 — 1800 Vevey

